
sport bo‘yicha mutaxassislarni gayta tayyorlash va

doktori, professor

pedagogika universiteti;

fanlari doktori, professor, O‘zbekiston xalgaro islom

kafedra mudiri.

AXLOQIY TAFAKKURNING TAKOMILASHUVIDA AXLOQIY IDEALGA
BO‘LGAN EHTIYO]

Yusupova Feruza Zoyirovna,
Navoiy davlat konchilik va texnologiyalar universiteti
katta o‘qituvchi

Annotatsiya. Ushbu maqolada axloqiy tafakkurning takomillashuvi uchun axloqiy idealga ehtiyoj mavjudligi ideal
axloqga nisbatan belgilovchi, to‘ldiruvchi va e’tiqod shaklini o‘tashi, axloqiy ideal o‘tmish va kelajakni bog'lab,
yuksak tushunchalar, milliy-etnik qadriyatlar va umuminsoniy qadriyatlarni bitta shaxsga birlashtirishini
ta’kidlash orqali yoritilgan.

Kalit so‘zlar: axloqiy tafakkur, ideal, axloqiy ideal, shaxs, axloqiy tarbiyalash, qadriyat, transformatsiya.

DOI: https://doi.org/10.47390/SPR1342V4S19Y2024N41

Kirish. Har bir ijtimoiy-tarixiy davr o’ziga xos idealga ega bo’ladi. Shakllangan ideal 0’z
davrini axloqiy, estetik va ijtimoiy-siyosiy hayotini, orzu-intilishlarini bir tizimga soladi. Antik
zamonda ideal deganda, u dunyoviylikdan, kundalik tashvishlardan ajralgan holda haqiqatni
anglash haqida fikr yurituvchi kishini nazarda tutadi. Yangi zamonda axloqiy idealni har bir
shaxs ichidagi “komil inson” bilan o’lchanadigan harakat va harakat ko’rsatmalari deb
hisoblaganlar. Inson o’sha ichki hukm ta’sirida yashaydi, ijod qiladji, lekin u bilan hech qachon
bir darajada qonigmaydi, yuqori darajaga ko’tarilishga ulgura olmaydi.

Umuman, dastlabki umuminsoniy axlogni asl sifatini saqlab qolish uchun
konstitutsiyalarda, kodekslarda va turli xalgaro me’yorlarda inson qadrini tarannum qiluvchi
“ideallar”ga katta e’tibor berilgan. Bu masala yuzasidan Sharqda va G‘arbda alohida yondashuv

mavjud. Sharqda axloqiy tafakkur o’zining dinamik xususiyatini yo’qotmagan va fagat din bilan
bog‘langan gadriyatlar o’zining statik xususiyatini saqlab qolgan. G‘arb jamiyati va undan kelib
chiggan globallashuv oqibatlari natijasida axloqiy tafakkur o’z ijobiy xususiyatini yo’qotgan.
Faylasuf, teolog olim N.A.Berdyayevning fikricha, “axloqiy muammo, eng avvalo, empirik “men”
bilan ideal, ma'naviy, normal “men” o’rtasidagi munosabatdir. Axloq, avvalo, insonning o'z-
o’ziga ichki munosabatidir. O’zining ma’naviy “menini” axtarish va amalga oshirish, “normativ”
ongning “empirik” ong ustidan tantanasidir. Odatda, bu insonda shaxsiylikning taraqqiyoti deb
ataladi. Axloqiylik, insonning insonga munosabati sifatida, har bir insonda uning “menini” va
uning huqugqlarini e’tirof etishdir”[3;56-78-b.]. Axloqiy tafakkur insoniyatning axloqiy
munosabatlari bilan bog‘liq milliy-etnik, kundalik empirik ongining axloqiy tajribalari, turli
ideal ta’sirida me’yoriy ongga kelishi, nazorat, ijtimoiy-axloqiy boshqaruvni aks ettiruvchi
majmuasidir.

Adabiyotlar tahlili va metodologiya. Falsafiy tafakkur tarixida ideal tushunchasining
mohiyati, unga berilgan ta’riflar juda ko’p. Biz uning ayrimlarini mulohaza qilamiz. Idealni
“insoniyat jamiyati uchun real qonunlarning eng ishonchli, eng hagiqatga mos keluvchi” [10]
tushuncha sifatida, idealni “uchinchi dunyo” [7;259-b.] (K.R.Popper), ya’'ni dastlabki ikkita
(moddiy va agqliy) kabi haqiqiy bo’lgan, ideal dunyoga kiritish mumkin. Tadqiqotchi
A.R.Samadov idealning umumnazariy, falsafiy-ontologik tuzilishiga e’tibor qaratib, an’anaviy
yondashuvni o’zgartirgan, ya’ni ideal - “1) tuzilishiga ko’ra - bilim-e’tiqod, g‘oya, nazariya-
magqgsad, modellar va qadriyatlar tizimidan tashkil topadi; 2) tarkibiga ko’ra - mavhum, xayoliy,
konstruktiv-bunyodkor va g‘oyaviy-mafkuraviy; 3) emotsional-ruhiy darajasiga ko'ra -
motivatsion, optimistik, nigilistik va skeptik; 4) tipiga ko’ra - diniy, ilmiy, axloqiy, estetik,
ekologik, ijtimoiy-siyosiy; 5) inson hayotidagi ahamiyatiga ko’ra - o’tmishni ideallashtirish,
shaxs idealini shakllantirish uslublarini aniqlash, ilmiy-badiiy ijodda ifodalash, san’at va
sportda maqsad va mo’ljalni beruvchi, idealning qadriyatli xususiyati va uni shaxs hayotida
zaruriyatini asoslash, inson shaxsining doimiy optimistik, motivatsion, biriktiruvchi-
konstruktiv, ishonchli-epistimologik faoliyati bilan bog‘langan bo’ladi” [9;20-b.]. Demak, ideal
tushunchasining genezisiga nazar tashlansa, insonga biror ishonchni, e’tiqodni (falsafiy
ma’'noda epistimologiyani) yaratish maqgsadida ideal obrazga, timsolga va yaxlitlikka,
transendentga ehtiyoj sezilar ekan. Insonning ideal haqidagi ratsional qarashlari rivojlanishi
natijasida asta-sekin sinkretik-mifologik axloqiy garashlar, ya’ni birinchi inson ideali, tashqi
dunyodan farq qiluvchi chin insoniylik obrazi shakllanadi. Nemis faylasufi E.Kassirerning
iborasi bilan aytganda, “sodda kosmologiya sodda antropologiya bilan qo’shildi”[6;472-b.].
Inson hayotida qadriyatli mo’ljalni olish uchun unga ta’sir o’tkazuvchi, ogar suv kabi shakl
beruvchi ideallar qurshovida yashashi kerak ekan.

Ideal ko’proq san’atda timsollar orqali yaxshiroq ifodalanadi. Bizning idrokimiz uchun
ma’lum ramzlar orqali berilgan tushunchalar to’plami yanada jozibador. Chunki bu bizning
ongimizga tushunish va tushuntirish uchun yengillik beradi. Ma’nolar mag‘zini aks ettiruvchi
tushunchalar mavhum, abstrakt xususiyatga ega, reallikka mos emas, tabiiy fanlardagi
konstantaga ega emas. Lekin ma’naviy-ruhiy ishlab chigarishda, ijtimoiy ongni manipulyatsiya
qgilishda juda zarur tushunchalardir. “Ideal o’ziga xos ong holatini aks ettiradi, u standartga
qaratilgan, unga o’ziga xos qimmatli hodisa va eng oliy maqgsad sifatida intiladi. Ideal inson yoki
jamiyatning o’zi bo’lishi kerak bo’lgan narsaga, eng mukammal va shuning uchun yaxshi
narsaga bo’lgan istagini ifodalaganligi sababli, bu istak inson va jamiyat hayotining turli

jabhalarida turlicha namoyon bo’ladi. U bilishda haqiqatga intilish, axloqda ezgulikka intilish,
estetikada go’zallikka intilish sifatida namoyon bo’ladi, lekin ayni paytda bu hodisaning barcha
tomonlari va qirralari o’zaro ichki bog'liqdir. Ideal — yaxlitlik, xilma-xillikda birlik, to’liqlik,
mukammallikdir”[5;28-b.].

Muhokama. Axloqiy nazariya va oddiy axloqiy ong kategoriyalar mazmunini turli
darajada qabul giladi. Har bir axloqiy g‘oya (tushunish) me’yoriy xususiyatga ega. Axloqiy ideal
“taqlid” deganda yuksak axloqiy ma’naviyat va hayotda taqlid qilishga intilishni yuzaga
keltiradigan axloqiy fazilatlar tashuvchisi bo’lgan yuksak axloqiy shaxs obrazi orqali axloqiy
talablarni idrok etish jarayoni tushuniladi. Har bir tarixiy davr o'ziga xos axloqiy idealga ega
bo’lgan. O’sha ideal haqidagi fikr va qarashlar falsafiy ta’limotlarda, diniy ta’limotlarda, azaliy
asarlarda o’z ifodasini topdi. Masalan, Immanuil Kant axloqiy idealni har bir shaxs ichidagi
“komil inson” bilan o’lchanadigan harakat va harakat ko’rsatmalari deb hisoblagan. Inson o’sha
ichki hukm ta’sirida yashaydi, ijod qiladi, lekin u bilan hech gachon bir darajada turolmaydi,
uning darajasiga ko’tarila olmaydi. Har bir faylasuf, olim, dinshunos o’z ideali bilan yashaydi.
Axloqiy ideal shaxsni axloqgiy tarbiyalash maqgsadini ham belgilaydi. Ushbu idealga erishish
uchun inson irodasi axloqiy idealga erishish istagini amalga oshirish uchun harakat qiladi.

Axloqiy tafakkurning normal taraqqiyotiga xalal beruvchi bu texnokratik tafakkurdir.
Jamiyatda yalpi axborotlashtirish jarayoni mantiqiy tafakkursiz insonni gadriyatlar olamidan
chalg‘itadi, foyda, manfaatga asoslangan utilitar pragmatik natijalarga, inson dunyoqarashining
bir yoglamaligiga yo’'naltiradi. Insonlar o’z hayotlarini o’zlari tanlagan hamda amal giladigan
qadriyatlar tizimiga asoslangan holda qurishadi. Lekin bunday tanlovlarni ro‘yobga chiqarishi
uchun, u doimo o’zini o’zi takomillashtirish bilan shug‘ullanishi, hayotining turli jabhalarida
yuksak mohiyatga ega mukammal namunalardan mo’ljal olmog'i lozim.

Axloqiy ideal axloqgiy tamoyillar va me’yorlarning mazmuniga ham ta’sir qiladi. Ta’sir
darajasi insonning qiziqishiga, vaziyat va sharoitlarga bog‘liq. Masalan, saxovatli, obro'lj,
qat'iyatli, shuningdek, o'z vatanini, aziz va yaqinlarini himoya qilish uchun uni eng zarur
hollarda qo’llaydigan shaxsni axloqiy ideal deb hisoblash mumkin. E.B.Andriyanov
ta’kidlashicha, “Axloqiy ideal — bu odamlarning eng yaxshi axloqiy fazilatlarni o’zida mujassam
etgan komil inson haqidagi g‘oyasi va namunasi, xatti-harakati standarti, insonning sa’y-
harakatlari yo’naltirilishi kerak bo’lgan maqgsad. Axloqiy ideal odamlarning o’z hayotlaridan
noroziligiga, axloqiy o’zini o’zi yaxshilash yoki mavjud voqelikni o’zgartirish orqali uni
yaxshiroq, baxtli qilish istagiga asoslanadi”[1;220-223-b.].

Axloqiy ideal tushunchalari butun jamiyat darajasida ham mavjud. Oliy adolat va
insonparvarlikka asoslangan jamiyat haqidagi orzular hamisha jamoatchilik ongida yashab
kelgan. [jtimoiy ideal — bu ma’lum bir ijtimoiy guruhning yaxshiroq ijtimoiy tuzilish va yuqori
adolat haqidagi g‘oyalari aks ettirilgan mukammal jamiyat g‘oyasidir.

Axloqiy kategoriya bo’lgan “ideal” tushunchasiga quyidagi talablar qo’yiladi: barcha
ne’'matlarni odamlar o’rtasida teng tagsimlash, inson huquq va burchlari o’rtasidagi
mutanosiblik, insonning 0’z mahorati va qobiliyatiga ko’ra jamiyatdagi o’rni, har kimga qadrli
bo’lishi, u keltiradigan ijtimoiy foyda nuqtayi nazaridan, shaxsiy va jamoat, xayrixoh hayot va
baxtga erishish imkoniyati o’rtasidagi muvofiglikning mavjudligi va boshqalar. Tadqgiqotchi
N.Eshonkulova ta’kidlashicha, “Hayotiy ideal o‘ziga xos, kishi hayot yo‘lini ko‘rsatib turadigan
mayoqdir. Turmush mashaqqatlari kishi xayolini, maqgsadlari va niyatlarini o‘zgartirib
yuborishi mumkin. Tez o‘zgaruvchan dunyo uchun hech nima mugaddas, mugim emas, u eng

gadrli hisoblangan an’analarni ham o‘z ketidan chopishga majbur etadi. Hayotdan orqada
golmaslik uchun kishi ba’zida hayotiy maqsad va orzu-umidlarini o‘zgartirishga majbur.
Shunday ekan, idealni barqaror qadriyat sifatida qabul qilish hayotdan orqada qolishga olib
kelmaydimi? Maxsus tadqiqotlar shuni ko‘rsatadiki, idealga kishilar yuqori talablar qo‘yishadi.
U avvalo, yuksak axloqiy sifatlarga ega bo‘lishi lozim”[11]. Fagat yuksak axloqiy qadriyatlardan
bahramand bo’lish orqali idealga erishish yo’lida yurish kerak.

Islom dini bo’yicha inson shu real dunyodagi xatti-harakatlari tufayli keyingi dunyoda
jannat (huzur-halovat) yoki do’zax (cheksiz azob-uqubat)ga kirishi mumkin. Bu yerda
“gqo’rginch” asosiy gadriyat bo’lib, buyuk transsendentdan qo’rquv musulmon Kkishisini
axlogiga shakl beradi, chizgilar qoldiradi. A.S.Xomyakovning fikricha, “bizning barcha
bilimlarimizni tashkil etuvchi anglashning dastlabki aktlari e’tiqoddir. Ushbu birlamchi
ma’lumotlar “mantiqiy ongdan oldinroq”, ular “hayotiy ong” yoki “hayotiy bilim”ni tashkil
etadi”[2;23-b.]. Insonning ongli va intellektual intilishi, joiz bo’lsa, e’tiqodining shakli bu
idealdir. Ideal intellektual gadriyat sifatida inson kamolotining timsoli, eng yuqori cho’qqisi
hisoblanadi. U insonga mukammallik, har jihatdan komillik, haqiqiy insoniylik kabi
qadriyatlarni shakllanishiga katta yordam bergan. Ideal obyektiv tarzda jamiyatning madaniy
rivojlanish belgisini va hukmron qadriyatlarini tizimlashtirishni belgilasa, subyektiv tarzda
ijtimoiy idealni anglashga yordam beradi. Shuning uchun nemis mumtoz faylasuflari I.Kant,
V.Gegellar idealni inson tafakkurining eng yuqori kamoloti belgisi sifatida e’tirof etadilar.

Yuqorida ta’kidlanganidek, ideal turkumlashda qadriyatlarning barcha shakllariga
qarab emas, inson, shaxsning millati, ma’naviyati, intilishi, maqsadi, ruhiyati asos qilib olinsa
maqgsadga muvofiq bo’lardi. “Ideal muammosi qadimdan to hozirgacha inson ma’naviy
borlig‘ining mukammallik (barkamollik namunasi, yagona nazariya), farovon hayot (baxt, orzu
va go’zallik), yashashning umuminsoniy andazasi va yagona intilish obyekti (abadiy
qadriyatlar, transsendent, yagona, mutlaq borliq) bo’yicha izlanishlarining markazida bo’lib
kelgan”[9;30-b.]. Ideal qadriyat sifatida insoniyatning yuksak maqsadlarga, konstruktiv
mohiyati tufayli hayotni mohiyati va yashashdan maqgsadni belgilashda, kelajakka ishonch
sifatida yuksak insoniylik tamoyillariga egadir[12].

Natijalar. Axloqiy tafakkurning takomilashuvi uchun axloqiy idealga ehtiyoj mavjud.
“Axloqiy ongning tarkibida bor bo’lgan va bo’lishi kerak bo’lgan narsa o’rtasidagi qarama-
qarshilik tufayli paydo bo’ladi. Axloqiy ideal komil inson g‘oyasini aks ettiradi”[4;17-36-b.].
Ideal gadriyat sifatida “insonning dunyoga bo’lgan munosabatlarining tiplariga ko’ra: kognitiv,
estetik, axloqiy kabi samarali ko’rinishlarda shakllanishi mumkin”[8;518-b.]. Ideal axloqqa
nisbatan belgilovchi, to’ldiruvchi va e’tigod shaklini o’taydi. Axlogiy ideal o’tmish va kelajakni
bog‘lab, yuksak tushunchalar, milliy-etnik qadriyatlar va umuminsoniy qadriyatlarni bitta
shaxsga birlashtiradi.

Axloqiy tafakkur tarixida “axloqiy idealning shaxsiy, milliy va umumbashariy
xususiyatlari tarqaqqiyoti bilan bir vaqtda ideologik muhitni aks ta’siri ikki xil garashni yuzaga
keltirgan: birinchidan, axloqiy idealning mohiyatini tashkil etuvchi ezgulik, baxt, adolat,
muhabbat, axloqiy go’zallik mezonlari, mutlaq poklik, insoniylik, olijanoblik haqidagi
tushuncha, tasavvur va namunalarning milliy xususiyatlari bilan umuminsoniy qadriyat
gorishgan holda muayyan barqarorlikka da’vo sifatida estetik ideal xususiyatlari bilan
gorishgan bo’lsa, ikkinchidan, voqelikning subyekt ongidagi ideallashtirilgan obrazlariga
shaxsiy, milliy, mafkuraviy ehtiyojlarni ifodalovchi voqelikni ham o’zida aks ettirib kelgan. Bu

ikki yoglama ta’sir axloqiy idealning ijtimoiy-tarixiy vaziyat va jamiyat ma’naviy-mafkuraviy
ta’sirida bo’lishini ko'rsatadi”[9;91-92-b.]. Demak, axloqiy ideal azaliy qadriyatlar bilan
chambar-chas bog'liq bo’lib, ijtimoiy-tarixiy, ijtimoiy-axloqiy xususiyatlarni boyitib,
rivojlantirib, an’analarda transformatsiyaga uchraydi.

Xulosa. Makon va zamondan qat’iy nazar ideal murakkab ijtimoiy-ma’naviy hodisa
sifatida shaxs ongi va ruhiyatida chuqur iz qoldiradi. Ideal individual giyofa, namuna, obraz
tarzida har bir inson qalbi va ongida shakllanadi. Uning tarbiyaviy mohiyati shundan iboratki,
ideal har bir shaxsga tabiat, jamiyat va insonga nisbatan shaxsiy munosabatlarni belgilashga,
o’z tafakkur olamini boyitishga hamda faoliyat yo’'nalishini belgilab olishga imkon beradi. Ideal
u qaysi shakl va kimda bo’lishidan qat’iy nazar, optimistik xarakterga ega bo’ladi.

Yoshlarda ma’naviy borlig‘ida axloqiy ideal takomillashtirilsa, milliy o‘zligini anglash,
dunyo voqealarini teran tushunish, zamon bilan hamnafas qadam tashlaydigan shaxslar bo‘lib
yetishadilar. Bunday shaxslarga har qanday aqidaparast, ekstremist va “ommaviy madaniyat”
tarzida chiroyli qog'ozlarga, bejirim shiorlarga burkab beriladigan g‘arazli g‘oyalar, bema’ni
da’'vatlar ta’sir eta olmaydi. Demak, bilim, iymon, e’tiqod, ma’rifat va yuksak axloqiy ideal
buzg‘unchi g'oyalarga qarshi kurashda yoshlarimiz ongi va qalbi uchun mustahkam qalqon
vazifasini o‘taydi. Shuningdek, xudbinlik, loqaydlik, beparvolik, qgarindosh-urug'chilik,
mabhalliychilik, ichiqoralik, baxillik va hasadgo‘ylik singari illatlardan forig’ bo‘lishga ham
yordam beradi[13].

Adabiyotlar//Iutepatypa/References:

1.  AungpusnHos E.B. HpaBcTBeHHbIN Uean Kak npegMeT BocnuTaHus / E.B.AH/pUsHOB,
A.B.JlenvkuH // Becthuk YHuBepcuteTa (['ocysapcTBeHHbIN YHUBEPCUTET
ynpaBJjieHus), 2013. Ne 3. - C.220-223.

2. Bapbimkos B.I1. Akcrosorusi imuHocTHOro 6biTUsA / B.Il.bapbiikoB / noj pen,.
B.B.YcTtesHneBa. - M.: Jloroc, 2005. -192 c.

3.  Bepases H.A. dTudeckas npob6JieMa B cBeTe pusocodpckoro uaeanusma // [lpobaema
ngeanusMma. — M.: Kanon+: Peabunuratsisa, 2002. - 655 c.

4.  Jlpoonuukuii O.I'. CTpykTypa MopasbHoro cosHanusa /O.I.[[po6Hunkuii/ XpecromaTus
N0 MeJarorudyeckor akcuosiornu. — M.: H3sgaTenbcTBO MOCKOBCKOrO ICUXO0JIOTO-
conyanbHoro uucrutyta MO/ZI3K, 2005. - 480 c.

5.  Wabun U.A. CnaceHue B LleJIbHOCTH: cO6p. cou.: B 10 T. / U.A.UnbuH. — M.: Pycckast KHUTa,
1994.-T.3.-592c.

6. Kaccupep 3. OnbIT 0 4esi0BeKe: BBeJleHHE B pUI0CODUI0 UesI0BEUECKOUN KYAbTYphl. — M.:
lapgapuka, 1998. - 784 c.

7.  Tlonnep K.P. 3BostoninoHHas anuctemoJiorus / K.P.Ilonnep // 3BositonimoHHast
3MUCTEMOJIOTUSA U JIOTUKA coljaibHbIX HayK: Kapu [lonnep u ero Kkputuku. — M.:
dautopuan YPCC, 2000. - 464 c.

8. Pyo6unumreiH C.JI. OcHoBbl 0611eit ncuxosoruu. — CII6: U3gaTenscTBo: Ilutep, 2002. -
720 c.

9. Samadov A.R. Philosophical Analysis of the synthesis of Morality and Aesthetics in
Spiritual Life //CENTRAL ASIAN JOURNAL OF SOCIAL SCIENCES AND HISTORY. - 2021.
- T.2. - Ne3. - C.1-7.

10. Tpudonos E.B. [IlHeBMancuxocoMaTo10THs YesioBeKa. Pyccko-aHr/io-pycckas
sHIuKoneaus, 18-e usa./ E.B.Tpudonos. - 2015. - Pexxum goctyna:
https://tryphonov.ru/tryphonov1l/terms1/ideal.htm#0

289



SCIENCEPROBLEMS.UZ-ljtimoiy-gumanitar fanlarning dolzarb muammolari NeS/9 (4) - 2024

11. Eshonkulova N.A., Yusupova F.Z. Phenomena Of Happiness In Philosophy And The
Meaning Of Life //Boletin de Literatura Oral-The Literary Journal. - 2023. - T. 10. - Ne. 1.
- (.3944-3948.

12. HOcynoBa ®@.3. KoHCTpyKTHBHas CBfI3b HPABCTBEHHO-3CTETUYECKOH KYJbTYypbl U
HPaBCTBEHHOTO H/Jieasia MOJIOZeXHU // JNeKTpOHHBIN :KypHas Hay4Hble vccieioBaHUA B
Kbipreizckoit Pecniybsivike. - buiikek, 2023. 4 kBapTaJ. - Ne4. - C.80-90.

13.  Yusupova F.Z., Eshonkulova N.A. Ideal And Values As The Expression Of The Aspiration Of
The Human Towards Spiritual Perfection// Boletin De Literatura ral - The Literary
Journal, 10(1), Vol. 10 No. 1 (2023). Pg no: 3939-3943. ISSN: 2173-0695 (Scopus).

290



SCIENCEPROBLEMS.UZ

[JTIMOIY-GUMANITAR FANLARNING DOLZARB
MUAMMOLARI

Ne S/9 (4) - 2024

AKTYAJIbHBIE ITPOBJIEMbI COLJUAJIbHO-
'YMAHUTAPHBIX HAYK

ACTUAL PROBLEMS OF HUMANITIES AND SOCIAL SCIENCES

“Ijtimoiy-gumanitar fanlarning dolzarb Tahririyat manzili:

muammolari” elektron jurnali 2020-yil 100070. Toshkent shahri, Yakkasaroy
6-avgust kuni 1368-sonli guvohnoma bilan tumani, Kichik Beshyog‘och ko‘chasi,
davlat ro’yxatiga olingan. 70/10-uy. Elektron manzil:

Muassis: “SCIENCEPROBLEMS TEAM” scienceproblems.uz@gmail.com

mas’uliyati cheklangan jamiyati Bog‘lanish uchun telefon:

(99) 602-09-84 (telegram).

664


mailto:scienceproblems.uz@gmail.com

